
Nomenclature :
        c Superius

        d Contra

        f Tenor

        f Bassus

Source :
        Premier livre des Amours de Pierre de Ronsard
        mis en musique à IIII. parties... -
        Adrian le Roy & Robert Ballard (Paris) 1578.

Je veux mourir pour tes beautez, Maistresse,
Pour ce bel’œil, qui me print à son hain,
Pour ce doux ris, pour ce baiser tout plain
D’ambre et de musq, baiser d’une Deesse.
Je veux mourir pour ceste blonde tresse,
Pour le mignard embompoinct de ce sein,
Pour la rigueur de ceste douce main,
Qui tout d’un coup me guerit et me blesse.
Je veux mourir pour le brun de ce teint,
Pour ce maintien qui, divin, me contraint
De trop aymer mais par sus toute chose,
Je veux mourir és amoureux combas,
Soulant l’amour, qu’au cœur je porte enclose,
Toute une nuit, au milieu de tes bras.
                                                                                Pierre de Ronsard

